
Hoofstuk 49 - DIE SOORTE VAN BESETTINGS  
(02.02.1841)  HIM1.280 

01] Die volgende is die finale addendum oor besetting 
(besenheid)! En as julle hier in die algemeen weinig 
troos vind, maar eerder siddering op siddering en 
gruwel op gruwel, al hoor julle nie meer die donder 
van die groot oordeel wat nie meer veraf rammel nie, 
onthou dat Ek die Ewige Liefde is vir wie alle dinge 
moontlik is! Want My weë is oneindig en My geheime 
raadsbesluite onnaspeurlik! 
2] Maar as jy hier vrae wil vra ter wille van die wêreld, 
kan hulle neergeskryf word, en jy word dit toegelaat! 
Maar as jy vra, vra beskeie en met 'n verstandige 
hart. 
3] Vraag: "O Meester, in watter orde kom die 
besetenes hierna dan voor, en behoort ook die 
besetenes van die Ou- en Nuwe Testamente en die 
van die nuwe tyd, soos genoem deur Justinus Kerner 
en Professor Eschenmayer, ook by die orde van die 
besetenes soos deur Uself aangewys?" 
Antwoord: Kyk, die eerstes (van Satan se geselskap) is 
die verloorders in elke bose opsig, en van die 
verloorders, die veral, wie se verleidelike onderne-
mings die verleidelikste, verruklikste, maar terself-
dertyd so betaamlik en moreel fatsoenlik lyk, dat die 
mensdom deur sulke subtiele bedrog van Satan, 
behoorlik gedwing word om hulle deur hierdie 
ondernemings, die ewige verderf te laat insleep. 
4] Hiervolgens behoort alle modelle, in die breë sin, 
tot hierdie eerste klas. Dan alle dans- en baldans aan-
bieders, dan alle dans musikante, dan alle dans 
instrukteurs, dansmeesters, voordansers (mans en 
vroue), sowel as die sogenaamde vry- of balletdansers, 
so ook elkeen wat hierdie Bexier* kuns van Satan 
aanbid, goedkeur, welgevallig betrag, en uiteindelik 
ook nog daardie jong seuns en meisies wie se harte dit 
aanhang. *(Die naam hou verband met ‘n dorpie Béziers in 
Frankryk, wat in baie antieke tye deur Keltiese bevolkings bewoon 
was. Omstreeks 120 VC was dit onder die Romeinse Ryk. Bexier is 
deel van ŉ wêreldwye Amerikaanse aanlyn kuns gemeenskap, 
DeviantArt, Inc., wat die kunste, videografie en fotografie insluit. 
Fella, 'n klein, duiwelagtige robot karakter, is/was die amptelike 
gelukbringer van die webwerf. DeviantArt se hoofkwartier is in die 
Hollywood-omgewing van Los Angeles, Kalifornië. Speletjies van 
hierdie aard sluit in, die bekende “Ultimate Werewolf”. 

Bexier (Bézier) danse as sulks is ŉ tipe dans, waar deelnemers op 
een plek staan en dans. Hulle draai, stamp die voete en maak 
swaai bewegings met die lyf, heupe, arms en bene. Daar is Bézier 
Country, Breakdance, Hip Hop, Teaser Pole en ander soorte danse 
wat op die Bézier wyse uitgevoer word. - Vertaler.) 

5] Sou jy vir jouself sê: Ek wonder hoekom dans so ‘n 
gevaarlike hoofsaak van die Satan kan wees, en mag 
die mens in hierdie wêreld dan nooit lewensvreugde 
en vrolike tye geniet nie? Hierop gee Ek jou die 
antwoord: 
6] Luister, het jy nog nooit gehoor hoe die sluwe 
jakkals die hoenders uit die bome lok en die slang die 
tere voëls in sy kake in nie? Kyk, die jakkals dwarrel 

onder die boom rond, en die henne kyk sorgeloos na 
die vrolike spektakel, en word uiteindelik duiselig en 
val van die boom af in sy kloue. En so kronkel die slang 
ook in die gras, sodat die voëls hom kan sien; en as 
hulle hom gehipnotiseerd dophou, verlaat hulle 
uiteindelik hul takke en vlieg reg in sy kake in! Kyk, 
hierdie truuk van Satan, uit die hel, lok mense weg 
van die heilige Boom van die Lewe! Meer hoef Ek jou 
nie te vertel nie! 
7] Maar wat die "lewensvreugde en vrolike tye" 
betref, sê Ek julle niks meer as dit nie: As vrolike en 
vreugdevolle ure buite My gesoek word, kyk, dan 
moet Ek, as die Alwetende, openlik aan julle bely dat 
Ek waarlik nie weet  of so iets nog buiten by My te 
vinde is nie. In My heilige, oneindige Algenoeg-
saamheid is daar nie so iets nie! En aldus is sulke 
lewensvreugde en vrolike tye waarskynlik maar net 
kunsmatige grepe van Satan, soos die verruklike 
plesier in ydele drome, waardeur die hele natuur 
bedrieglik mislei word. Hulle vir wie Ek as die grootste 
ontspanning nie genoeg is nie, is waarlik 'n seun van 
My grootste vyand. 
8] En so kom, verder in die volgorde, die eienaars van 
hoer- en dobbelhuise, sowel as alle koppelaars en 
dobbel diewe, en so ook al die vernaamste 
deelnemers en ondersteuners en beskermers van 
sulke helse verheerlikings van Satan. Dan ook al die 
samesweerders, oorlogsugtiges, volkopstokers en 
verraaiers. Wee hulle, want hulle loon sal baie groot 
wees! 
9] En ten slotte behoort daartoe al die vrekke, 
woekeraars, afgunstiges, huigelaars, vleiers, bedrieërs, 
leuenaars, lasteraars, lasteraars van My 
Barmhartigheid, diewe, rowers, moordenaars in 
geestelike en liggaamlike opsig, en dus ook alle 
selfmoordenaars. 
10] Kyk, dit alles, behoort tot die orde van Satan se 
jaggevolg en is, met die uitsondering van sommige van 
laasgenoemdes, verskillend besete, maar behoort tot 
die selfbesetenes, die aandrywers en trekkers, en is in 
die eerste plek almal saam  
11] Al die "wild" en veral al die "bome", die "gras" van 
die bose bos en die ondersteunende "grond" behoort 
gesamentlik en alles tot die besetene en is, en staan in 
die tweede plek. 
12] Hulle sal moeilik genees! En die "bome", die "gras" 
en die "aarde", as Satan se liggaamlike eiendom, sal 
beslis nie; want diesulkes het hul reeds gevestig in dit 
alles en staan vas in alle valsheid uit Satan se 
boosheid; wee hulle, hulle sal nie ontsnap van die 
spoedig volgende wêreldverbranding nie! Aan die 
"wild" sal 'n kort genadetyd verleen word, maar in die 
jagtyd en die vlugtyd wat daarop volg, luister, sal 
niemand meer gehoor word en toegang tot My heilige 
Jaggebied kry nie! 

13] Maar nogtans, wat die Ou en Nuwe Testamentlikes 
betref, en die wat deur Kerner en Eschenmayer beset 
word, moet verstaan word daardie "bome van My 
Gebied" waaraan genoemde vlugtelinge vasklou om, 
indien moontlik, diesulkes ook te vernietig. Maar 
hierdie ("bome") hoef nie te bekommer nie, want aan 
hulle siele sal hul geen skade ly nie, want Ekself sal die 
murg van hulle lewens beskerm. 
14] Want jy sien, waar so 'n verskynsel voorkom, kom 
dit net voor by andersins meestal opregte vrome 
mense. En daar sal selde die geval voorkom dat, in 'n 
baie slegte, of selfs gewone mens van die wêreld, 
sulke openlike besit (soos in die OT en NT) aan die lig 
sou kom, behalwe wanneer sulke mense, aangespoor 
deur 'n wonderwerk, skielik sou omdraai, en wanneer 
dan hul besetters hulleself sal openbaar, van binne en 
buite, tot ŉ skrikwekkende voorbeeld vir al die “bure!" 

15] Baie kranksinniges kan by hierdie sprekende 
voorbeelde betrek word! Nogtans moet nie alle 
kranksinniges daarby beskou word nie. Want sommige 
word so, omdat hulle hul "verstand ballon" oorvol 
gemaak het, en daardeur word die "koord van die wil" 
deur die té groot spanning gebreek, en die rigting 
word versteur. Of as ook, 'n mens die verstand 
verontagsaam en die hart teveel uitgestrek het na een 
of ander ydele saak, word die koord van die wil ook 
geskeur, en die masjien van die lewe loop dan buite 
alle beheer in alle denkbare rigtings; en dan sien so 'n 
mens net dit waarvan sy hart en kop vol is, wat in 
dwarrelende kringe voor sy onbeteuelde sintuie 
sweef. Sulke mense is nie verlore nie, maar slegs soos 
die verstrengelde takke van ŉ boom, wat die goeie 
bosbouer mettertyd sal regruk. 


